Օրվա դասի պլան
Իմ հայրենիքը
5-րդ դասարան

Կազմողներ ՝   Անի Ահարոնյան Իջևանի թիվ 3 դպրոցի ուսուցչուհի
                           Լուսինե Ծերունյան  Այգեձորի միջն դպրոցի ուսուցչուհի
Աշխատանքի համակարգող՝ Լուսինե Ծերունյան  Այգեձորի միջն դպրոցի ուսուցչուհի

Դասի թեման- Անհատն  ու  ռազմական գործը

	Դասի նպատակը 

	Աշակերտը կուսումնասիրի հայազգի ռազմական գործիչների գործունեությունը, բանակի  կառուցվածքը տարբեր ժամանակաշրջաններում, 
կմեկնաբանի հայ զինվորականության վարքականոնները, գնահատի անհատների դերը ռազմական գործի և բանակի կայացման գործում:

	Վերջնարդյունքները ՝ըստ առարկայական չափորոշչի
	· Քննի    անհատի    գործունեությունը    ռազմական ոլորտում՝ ձևավորելով քննական մտածողություն: 
· Գնահտի  անհատի ունեցած դերը հասարակության կյանքում ՝ ձևավորելով հարգալից վերաբերմունք նորարարության արժեհամակարգի վերաբերյալ:

	 Վերջնարդյունքները ՝ ըստ ՀՊՉ-ի

	Հ1 վերլուծի և ընկալի տարբեր բնույթի գրական հայերեն տեքստեր և հասկանա դրանց հիմնական գաղափարը:
Հ2 հայերեն ազատ զրուցի իրեն հետաքրքրող թեմաների մասին, կառու-ցի ընտրված նպատակին, խնդիրներին և լսարանին համապատաս-խան գրագետ բանավոր և գրավոր խոսք: 
Հ 35 բացատրի կոնֆլիկտների ազդեցությունը միջանձնային և միջխմբային հարաբերությունների վրա, կիրառի կոնֆլիկտների խաղաղ լուծման տարբեր ձևեր ըստ անհրաժեշտության:
Հ 38 ներկայացնի երեխայի, մարդու և քաղաքացու հիմնարար իրավունքները և ազատությունները, բացատրի, թե ինչ դեր ունեն անհատը և պետությունը դրանք հարգելու և պաշտպանելու գործում:

	Խնդիրները
	· Ներկայացնել հայ նշանավոր  ռազմական գործիչների և նրանցից մի քանիսի գործունեությունը, 
· Ներկայացնել հայ զինվորականության պատվո վարքականոնի կետերից
· Կազմել զինվորական վարքականոններ 
· Թվարկել նշանավոր ճակատամարտեր
· Գնահատել նշանավոր հայազգի ռազմական գործիչների դերը հայ ռազմարվեստի պատմության մեջ:
· Արժևորել  բանակի դերը պետության կայունացման և անվտանգության պահպանման գործում:
· Պատրաստել պաստառ Գարեգին Նժդեհի ռազմահայրենասիրական մտքերով:
· Ունկնդրել ռազմահայրենասիրական երգեր, բանաստեղծություններ

	Նպատակին հասնելու հանգամանքը ստուգելու եղանակը (դասը լսողի համար)
	 Հարցեր
· Թվարկեք հայ ռազմարվեստի պատմության մեջ մեծ ներդրում ունեցած անհատների անուններ, համառոտ ներկայացրեք նրանց գործունեությունից առանցքային փաստեր:
· Ի՞նչ է հայ զինվորականության պատվո վարքականոնը:
· Ինչ դեր ունի բանակի պետության կայունացման և անվտանգության պահպանման գործում:





